
MAKTABGACHA YOSHDAGI 
BOLALARGA XORIJIY TILNI 
O‘RGATISH PSIXOLOGIYASI

Axmedova Muyassar Xadimatovna
Toshkent amaliy fanlar universiteti

Psixologiya kafedrasi prof. v/b., p.f.d.

Halimova Gulasal Xamroqulovna
Pedagogika fakulteti talabasi

Annotatsiya: Maqolada bugungi kunda chet tilini o‘rganishga e’tibor yuqoriligi bayon etilgan. Unda jamiyat tarqqiyoti 
rivojlangani sari chet tillariga qiziqish ortib borayotganligi ko‘rsatib o‘tilgan. Shuningdek, chet tilini o‘rganishning psixologik 
xususiyatlari ilmiy manbalar asosida bayon etilgan.

Hozirgi globallashuv jarayonida chet tillarini o‘rganish bolalarning ta’limiy va ijtimoiy rivojlanishida muhim omillardan biriga 
aylanib bormoqda. Ushbu maqolaning asosiy maqsadi bolalarning chet tillini o‘zlashtirish jarayonidagi ijtimoiy psixologik 
xususiyatlariga e’tibor qaratilan. Va yana til o‘zlashtirishda o‘yin usullarining o‘ziga hosligi ta’kidlangan.

Kalit so‘zlar: bola, o‘yin, fikr, idrok, nutq, hissiyot, kommunikatsiya, qobiliyat, mashg‘ulot.
Abstract: The article describes the importance of foreign language learning today. It shows that the interest in foreign 
languages is increasing with the development of the society and that there are a number of reasons for it. Also, the psy-
chological features of learning a foreign language are described based on scientific sources.

In the context of the modern process of globalization, learning foreign languages is becoming one of the important factors 
in the educational and social development of children. The main purpose of this article is to focus on the socio-psycho-
logical characteristics of children in the process of learning a foreign language. And yet, language acquisition emphasizes 
the specifics of gaming methods.

Key words: child, game, thinking, perception, speech, emotion, communication, the ability, learning.
Аннотация: В статье описывается важность изучения иностранного языка сегодня. Показано, что интерес к ино-
странным языкам возрастает с развитием общества и тому есть ряд причин. Также на основе научных источников 
описаны психологические особенности изучения иностранного языка. 

В условиях современного процесса глобализации изучение иностранных языков становится одним из важных 
факторов образовательного и социального развития детей. Основная цель данной статьи - акцентировать вни-
мание на социально-психологических особенностях детей в процессе овладения иностранным языком. И еще, 
овладение языком подчеркивает специфику игровых методов.

Ключевые слова: ребенок, игра, мышление, восприятие, речь, эмоция, коммуникация, способность, обучение.

KIRISH
So‘ngi yillarda jamiyat tarqqiyoti rivojlangani sari chet tillariga qiziqish ortib borayotganligi sezilarli ko‘zga 

tashlanadi. Shuningdek xorijiy tillarni o‘rganish ta’lim tizimining muhim yo‘nalishlaridan biridir. Ayniqsa bolalik 
davrida til o‘zlashtirish samarali hisoblanadi. Tilarni o‘rganishga intilishning juda ko‘p sabablari mavjud. Tadqiqiot-
ning dolzarbligi shundaki, kishining bilimi va shu tilda gapirish iqtidori har doim ham bir-biriga to‘g‘ri kelaver-
maydi. Ayrim insonlarga til o‘rganish juda ham oson, ayrimlariga esa o‘ta qiyin tuyuladi. Bunda insonlarning 
yosh xususiyatlari muhim rol o‘ynaydi. 

Mazkur mavzu bolalarda til o‘rganishga bo‘lgan qiziqishni oshirish va samarali ta’lim muhitini yaratishga 
xizmat qiladi.

MAVZUGA OID ADABIYOTLAR SHARHI
Tillarni o‘rganish murakkab jarayon hisoblanadi. Shuning uchun unda bir qancha qiyinchiliklarga duch 

kelish mumkin, ya’ni psixologik muammolar ana shular jumlasidandir. Bu muammolarni bir qancha psixolog 
olimlar katta qiziqish bilan o‘rganishgan.

Chet tilini o‘rganishdagi qiyinchiliklar haqida so‘z borganda til tushunchasining psixologik xususiyatlariga 
e’tibor qaratish maqsadga muvofiq. I.A.Zimnyaya tilning xususiyatiga quyidagini taklif qiladi: “til – bu murakkab 
sistemali ta’limot bo‘lib, u inson tushuncha tafakkurini vujudga keltiradi”, hamda insonning muomala vazifasini 
bajaruvchi funktsiyasini rivojlantiradi[6; 3.5]. 

Gumboltd ta’kidlashicha, til – bu millat qalbi. Unda to‘liq “milliy” xarakter aks etgan. Til – ijtimoiy–tarixiy 
mahsulot bo‘lib, u har hil avlodlar o‘rtasida muloqot uchun xizmat qiladi. Til – bu eng tirik, eng sarob va 
mustahkam aloqa bo‘lib, yashab bo‘lgan, yashayotgan va kelajak avlodlarni bir-biriga bog‘lab turuvchi buyuk 
va tarixiy bir butunlik hisoblanadi[3.5].

TADQIQOT METODOLOGIYASI
Chet tili boshqa makatab dasturidagi o‘quv predmetlaridan farqi bor. Yana chet tili ona tilidan ko‘p jihatlari 

bilan ham farq qiladi. Uning farqini L.S.Vigotskiy ta’kidlab o‘tganidek:
•	 egallash yo‘li yo‘nalishida;
•	 muloqotda kirishuvchaligida;
•	 vazifalarning hammasi amalga oshishida;
•	 bolaninig tilini rivojlanishida (2-5 yosh).

Bunda L.S.Vigotskiy aniqlab olgan yo‘li ona tili uchun pastdan-tepaga, chet tilini o‘rganish uchun esa, 
tepadan-pastga xarakterlidir, deb hisoblagan. Shundan ko‘rinib turibdiki, ona tili va chet tillarini o‘rganish bir- 
biriga qarama-qarshi kechadigan jarayondir. Sababi, ona tilini inson yoki bola o‘zi bilmasdan ham turib o‘rga
nishi mumkin, lekin chet tilini o‘zi boshidan boshlab, maxsus, tayyorlangan holda o‘rganadi[7; 3.6].

Mutaxassislarning mazkur g‘oyalari ilmiy tadqiqotning metodologik asosini tashkil etadi. 

TAHLIL VA NATIJALAR
Mamlakatimizda xorijiy tillarni o‘rgatishni ommalashtirishni yangi bosqichga olib chiqish hamda ushbu 

sohani yanada rivojlantirish maqsadida tizimli ishlar amalga oshirilmoqda. Ulg‘ayib kelayotgan yosh avlodni har 
tomonlama barkamol etib tarbiyalash, buning uchun zarur shart-sharoitlarni yaratish ustuvor vazifalardan biridir. 
Shu maqsadda 2022-yil 19-yanvarda “Xorijiy tillarni o‘rganishni yanada takomillashtirish bo‘yicha chora-tad-
birlar to‘g‘risida”gi Vazirlar Mahkamasi qarori qabul qilingan.

Ayni paytda nafaqat maktab, litsey va kollej o‘quvchilari hamda oliy ta’lim muassasalari talabalari, balki 
maktabgacha ta’lim tashkilotlari tarbiyalanuvchilari va boshqa soha vakillari uchun ham xorijiy tillarni, xususan, 
ingliz tilini o‘rganish tizimi yo‘lga qo‘yilgan. Til o‘rganish jarayoni yosh davriga bevosita bog‘liq bo‘lib, bolalar 
kattalarga nisbatan tilni tezroq va osonroq o‘zlashtiradilar. Bunga bolalarda til o‘rganishga bo‘lgan tabiiy moyillik, 
taqlid qilish qobiliyatining kuchliligi hamda vaqtning yetarliligi asosiy sabab bo‘ladi.

Chet tilini o‘rganishdagi qiyinchiliklar haqida so‘z borganda til tushunchasining psixologik xususiyatlariga 
e’tibor qaratish maqsadga muvofiq. I.A.Zimnyaya tilning xususiyatiga quyidagini taklif qiladi: “til – bu qiyin siste-
mali ta’limot bo‘lib, u inson tushuncha tafakkurini vujudga keltiradi, hamda insonning muomala vazifasini baja-
ruvchi funktsiyasini rivojlantiradi[4; 6].

Shuni alohida ta’kidlash lozimki, 6–7 yoshli bolalar ma’lumotlarning mazmunini to‘liq anglab yetmasdan, 
ko‘proq mexanik tarzda yodlaydilar. 

Boshqa tildan o‘zlashtirayotgan so‘zlarning hech qanday hidi, rangi, shakli, hajmi, katta-kichikligi bo‘lma-
gani uchun xotirasida saqlanishi qiyin bo‘ladi. Chunki ma’lumki xotiraga sezgi xususiyatlari, hissiy holatlar kuchli 
ta’sir qiladi va odam ongida uzoq vaqt saqlanadi[2.87].

Kichik yoshdagi bolalarga xorijiy tilni o‘rgatish jarayoni ancha murakkab va mas’uliyatli hisoblanadi. Ularga 
chet tillarini o‘rgatishda samarali usullardan foydalanish muhim ahamiyat kasb etadi.

Bolalarning diqqatini bir yerga jalb qilish uchun o‘quv o‘yinlari, interaktiv o‘yinlar va onlayn o‘yinlardan 
foydalanish mumkin. Bu o‘yinlarda turli xil rangli tarqatmalar, musiqa, koptok kabilardan foydalanish mumkin. 
Chunki yosh bolalarning psixologiyasi shunday rangli va o‘ziga jalb qiluvchi o‘yinchoq va buyumlarga moyil 
bo‘ladi[1.41].

Ijtimoiy amaliyotning tarixiy jihatdan vujudga kelgan alohida turi sifatidagi o‘yinda odam hayoti va faoliya-
tining me’yorlari aks ettiriladi, ularga amal qilishni ong va sohaga oid ijtimoiy voqelikni o‘zlashtirish, shaxsning 
aqliy, hissiy-ma’naviy rivojlanishi ta’minlab beradi.

O‘yin psixologiyada, etnografiyada, madaniyat tarixida, pedagogikadagi boshqaruv nazariyasida va 
boshqa fanlarda o‘rganiladi.

O‘yinni tizimli o‘rganishga urinishni birinchi bo‘lib, XIX asrning oxirida nemis olimi K.Gross amalga oshirdi. 
U o‘yinda kelajakdagi yashash uchun kurash sharoitlariga nisbatan instinktlarning ogohlantirishi bo‘lib o‘tadi, 
deb hisoblagan (“ogohlantirishlar nazariyasi”).

Nemis ruhshunosi K.Byuler o‘yinni “funksional huzur” olish uchun bajariladigan faoliyat sifatida ta’rifladi. 
Z.Freyd izdoshlari o‘yinda chuqur instinktlar yoki intilishlar ifodasini ko‘radilar. O‘yining barcha bunday talqin-
larida biologizatorlik yondashuvi mavjud. O‘yinga bo‘lgan materialistik qarashni o‘yinning mehnatdan kelib 
chiqqanligini ko‘rsatgan G.V.Plexanov shakllantirdi. Fundamental psixologiyada o‘yin nazariyasini ishlab chi
qishda uning ijtimoiy tabiatiga asoslanildi. Ye.A.Arkin, L.S.Vigotskiy, A.N.Leontev, D.B.Elkoninlar o‘yinni yo‘nal-
tiruvchi faoliyat bilan bog‘laydilar. Bu boshqaruv xulq-atvor bilan qo‘shiladigan va takomillashtiriladigan faoli-
yatdir.

O‘yin usulidan foydalanishning o‘qitish imkoniyatlari anchadan beri yaxshi ma’lum. Chet tillarni o‘qitish 
uslubiyati bilan shug‘ullanuvchi ko‘pgina olimlar o‘yin usulidan foydalanishning samaraliligiga haqli ravishda 
e’tiborni qaratdilar. Bu o‘yinda istalgan odamning qobiliyatlari to‘liq, ba’zan esa hattoki kutilmaganda namoyon 
bo‘lishi bilan tushuntiriladi.

O‘qitishning o‘yin shakllaridan foydalanish o‘quv-tarbiya jarayonini yanada mazmunliroq va sifatliroq qiladi, 
chunki:
•	 o‘yin har bir o‘quvchini alohida va barcha o‘quvchilarni birgalikda faol o‘rganish faoliyatiga jalb qiladi va shu 

bilan o‘quv jarayonini boshqarishning samarali vositasi hisoblanadi;
•	 o‘yinda o‘qitish amaliyotning alohida turi xususiyatiga ega bo‘lgan o‘quvchilarning o‘z faoliyatlari vositasida 

amalga oshiriladi, bu jarayonda axborotning 90% gacha bo‘lgan qismi o‘zlashtiriladi;
•	 o‘yin - uning ishtirokchilari uchun tanlash, o‘z-o‘zini ifodalash, o‘z-o‘zini aniqlash va o‘z-o‘zini rivojlantirish 

imkoniyatini beruvchi erkin faoliyat;
•	 o‘yin ma’lum natijaga ega bo‘ladi va o‘quvchilarni maqsadga (g‘alabaga) erishish va maqsadga erishish-

ning ongli yo‘llari sari rag‘batlantiradi;
•	 o‘yinda jamoalar yoki alohida o‘quvchilar dastlab o‘zaro teng bo‘ladilar, natija o‘yinchining o‘ziga, uning 

tayyorlanganligi, qobiliyatlari, sabr-toqati, malakalari, xarakteriga bog‘liq bo‘ladi;
•	 o‘qitishning shaxssizlantirilgan jarayoni o‘yinda shaxsiy ahamiyat kasb etadi;
•	 musobaqalashish - o‘yinning ajralmas qismi o‘quvchilar uchun jozibalidir, o‘yindan olingan huzurlanish chet 

tili darslarida qulay sharoit yaratadi va fanni o‘rganishga bo‘lgan istakni kuchaytiradi;
•	 o‘yinda qandaydir sirlilik - olinmagan javob doimo mavjud bo‘ladi, bu esa o‘quvchining fikrlash faoliyatini 

faollashtiradi, javobni qidirish sari undaydi;
•	 o‘yin faol o‘qitish tizimida alohida o‘rinni egallaydi: u sintetikdir, chunki u o‘zida faol o‘qitishning deyarli 

barcha usullarini sintez qilgan holda bir vaqtning o‘zida o‘qitishni tashkillashtirishning ham usuli ham shakli 
hisoblanadi.

XULOSA VA TAKLIFLAR
Bugungi kunda chet tillarni o‘rganish jamiyat taraqqiyoti va yosh avlodning raqobatbardosh kadr bo‘lib 

yetishishida muhim ahamiyat kasb etmoqda. Mamlakatimizda bu borada qabul qilinayotgan qaror va dasturlar 
ta’lim tizimini yangi bosqichga olib chiqishga xizmat qilmoqda. Xususan, chet tillarni o‘rganishni maktabgacha 
ta’lim bosqichidan boshlab joriy etish bolalarning til ko‘nikmalarini erta shakllantirishga imkon yaratmoqda.

Shu bilan birga, kichik yoshdagi bolalarning psixologik va fiziologik xususiyatlarini inobatga olgan holda 
ta’lim jarayonini to‘g‘ri tashkil etish muhimdir. 

Demak, chet tillarni kichik yoshdan boshlab o‘rgatish jarayoni puxta rejalashtirilgan, zamonaviy pedagogik 
yondashuvlarga asoslangan holda olib borilsa, kelajakda bilimli, tafakkuri keng va global maydonda raqobat-
lasha oladigan yosh avlodni tarbiyalashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

